
Shri Shivakamasundari Pancharatnam

శ్రీశివకామసున్దరీపఞ్చరత్నమ్ 

రాకాచన్ద్ర  సుదీప్త వక్త్రకమలామాలోలనీలాలకాం
గౌరీం కుఙ్కుమభూషితాఙ్గలతికాం  మాఙ్గల్యసూత్రోజ్వలామ్   ।
శ్రీమచ్ఛైవసుజాహ్నవీ   తటగృహాం భక్తేష్టసమ్పత్ప్రదాం
వన్దే త్వాం శివకామసున్దరసఖీం  వాఞ్ఛాధికేష్టప్రదామ్   ॥ ౧॥
కాన్త్యా విశ్వవిమోహినీం కలిమలప్రద్ధ్వంసినీం   హర్షిణీం
శార్దూలాఙ్ఘ్రిపతఞ్జలి    ప్రభృతిభిర్భక్తైర్నుతాఙ్ఘ్రిద్వయామ్    ।
పాపాఘౌఘవినాశనైక  చతురామాకర్ణనేత్రోత్పలాం 
వన్దే త్వాం శివకామసున్దరసఖీం  వాఞ్ఛాధికేష్టప్రదామ్   ॥౨॥
నిత్యాం నీరజలోచనాం నిగమగాం నిత్యాదిభిశ్శంసితాం
శోకధ్వాన్త రవిప్రభాం  శ్రితజనాభీష్టప్రదాం    సత్వరమ్ ।
ముక్తాహారవిభూషితార్మునిజనైర్ముక్త్యర్థమాసేవితాం  
వన్దే త్వాం శివకామసున్దరసఖీం  వాఞ్ఛాధికేష్టప్రదామ్   ॥ ౩॥
నన్దిస్కన్దగజేన్ద్రచణ్డ    గణపైస్సేవ్యాం  పరాం దేవతాం
వేదైఃప్రస్తుత   వైభవాం  విధిముఖైర్వృన్దారకైర్వన్దితామ్     ।
శ్రీమత్స్వర్ణసభాధినాథ   దయితాం కారుణ్యకల్లోలినీం
వన్దే త్వాం శివకామసున్దరసఖీం  వాఞ్ఛాధికేష్టప్రదామ్   ॥ ౪॥
శ్రీమత్తిల్లవనైకవాసిమఖిభిస్సమ్పూజ్యమానాం    ముదా
శ్రీకల్యాణగుణావహాం  గిరిసుతాం పుత్రాది  సమ్పత్ప్రదామ్ ।
శాన్తాం శామ్భవతల్లజైఃపరివృతాం   సంసారతాపాపహాం
వన్దే త్వాం శివకామసున్దరసఖీం  వాఞ్ఛాధికేష్టప్రదామ్   ॥ ౫॥
ఇతి శ్రీశివకామసున్దరీపఞ్చరత్నం   సమ్పూర్ణమ్  ।

